
Vedtak om formell åtvaring 
 

I brev datert 4. september 2025 varsla Partilovnemnda om mogleg vedtak om formell åtvaring eller 
avkorting, fordi Kvinnherad Senterparti rapporterte inn fleire delbidrag frå same bidragsytar etter fristen 
fastsett i partilova § 18 fjerde ledd. I valår gjeld ei særskilt plikt til å rapportere bidrag over 10.000 kronar 
som er motteke i perioden 1. januar til og med fredag før valdag. 
 
Partifinansiering.no viser at Kvinnherad Senterparti har motteke fleire bidrag frå Senterpartiets 
studieforbund på til saman kr 23 680, der eitt eller fleire av delbidraga er rapportert for seint: 

• Bidrag på kr 4 400 vart motteke 28. mai 2025 og rapportert 28. august 2025, altså 64 dagar etter 
fristen. 

• Bidrag på kr 800 vart motteke 1. juli 2025 og rapportert 28. august 2025, altså 30 dagar etter 
fristen. 

• Bidrag på kr 2 400 vart motteke 1. juli 2025 og rapportert 28. august 2025, altså 30 dagar etter 
fristen. 

• Bidrag på kr 9 000 vart motteke 1. juli 2025 og rapportert 28. august 2025, altså 30 dagar etter 
fristen. 

 
Merknader frå partileddet I e-post datert 16. september 2025 skriv kasseraren i Kvinnherad Senterparti: 
 
Hei! 
Eg er kasserar i Kvinnherad Senterparti, og held og i rapporteringsarbeidet. 
Etter å ha lese brevet skjønar me at me har rapportert somme av bidraga for seint i høve fristen på fire 
veker (28) dagar. Alle våre bidrag vart ført i august 
Me var diverre ikkje klar over at bidrag frå studieforbundet var å telja som bidrag som var 
rapporteringspliktige. Dette vart me gjort merksame 28.8, og bidraga vart deretter rapportert med ein 
gong.  
Me beklagar at fristen ikkje har vorte overholdt, og at dei er rapporterte for seint. Me kunne rett og slett 
ikkje reglane godt nok. 
Alle bidrag er no førte, og eg vonar partilovnemnda vil ha med seg i vurderinga at alle bidrag er frå 
Senterpartiet sitt eige studieforbund, som er udnerorganisert Senterpartiet, trass i at det har eige 
organisasjonsnummer. Til sist vil eg orsakar for at fristen på to veker ikkje vert overhalde. Eg har nytta 
dagane på å ettergå saka for å prøva å få klårskap i ho. Dette orsakar eg. 
 
Partilovnemndas vurdering  
Korrekt innrapportering og publisering av bidrag i valår er særleg viktig for å oppnå lovas føremål om 
openheit kring finansieringa av politiske parti. Manglande kunnskap om regelverket eller sviktande 
interne rutinar vert ikkje akseptert som orsaking for brot på lova. Det er partiet/partileddet sitt eige 
ansvar å organisere verksemda slik at regelverket vert følgt. 
 
I denne saka er det klart at fleire bidrag vart rapportert etter den lovpålagde fristen. Beløpa som vart 
rapporterte for seint utgjer til saman kr 16 600. Det er snakk om eit førstegongs regelbrot av mindre 

omfang. Partileddet syner stor vilje til å etablere rutinar som skal sikre at forholdet ikkje gjentek seg. 
Partilova § 28 første ledd andre setning opnar for å reagere med ei formell åtvaring ved denne typen 
lovbrot. Nemnda har fast praksis for å nytte ein slik mildare sanksjon i eit typetilfelle som dette. Ei formell 
åtvaring inneber ein prøvetid på to år frå vedtakstidspunktet. I prøvetida kan nye brot på partilova eller 
partilovforskrifta bli sanksjonert strengare enn det som elles ville vore praksis for tilsvarande brot. Dette 
kan inkludere avkorting i den statlege partistøtta. 
Med heimel i partilova § 24 andre ledd, jf. § 28 og § 18 fjerde ledd, gjer Partilovnemnda følgjande 
einstemmige: 
                                                                       Vedtak 
 
                               Kvinnherad Senterparti vert gjeve formell åtvaring.  
 
                         Åtvaringa gjeld i to år med verknad frå vedtaksdatoen. 
 
 
Partilovnemndas vedtak kan ikkje påklagast, men kan bringast inn for domstolane som kan prøve alle 
sider ved vedtaket, jf. partilova § 28 andre ledd. 
 
For Partilovnemnda 
 
Ragna Aarli       Daniel Giske  
Leder        Sekretariatsleder   
          
Dokumentet er elektronisk godkjent. 

